
Avtomobil-sisternalar shassi (avtomobil, tirkama yoki yarim tirkama), sisterna 

(rezervuar) va mahsus jihozlardan tashkil topgan. 

Sisternali avtomobillar quyidagi belgilariga ko’ra tasniflanadi: 

Texnologik jihoz o’rnatilgan bazaviy shassi turi bo’yicha (avtomobil-sisterna, 

tirkama-sisterna, yarimtirkama-sisterna) va unng o’tag`onligi (oddiy o’tag`on 

yoki yuqori o’tag`on); 

Vazifasi bo’yicha – tashish uchun va tashish hamda yonilg`i quyish uchun; 

Rezervuar sig`imi bo’yicha – kichik (5m3gacha), o’rta (515m3) va katta (15m3 

dan yuqori); 

Tashiladigan mahsulot turi bo’yicha; 

Ko’taruvchi shassi turi bo’yicha – ramali yoki ko’taruvchi (ramasiz) (1-rasm) [1-

3]. 

 
1-rasm. Avtomobil-sisternalarning sxemalari: 

a-avtomobil-sisterna va tirkama-sisterna tarkibli avtopoezd; b-j-yarimtirkama-

sisternalar; b-g-ko’taruvchi konstruktsiyalar (b-oddiy; v,g-og`irlik markazi 

pasaytirilgan); d-j-ramali konstruktsiyalar (d-o’zi ag`daruvchi; ye-ko’ndalang 

o’rnatilgan sisternali; j-vertikalь o’rnatilgan sisternali). 

 

Tushirish (to’kish) texnologik jihozlar turi bo’yicha – mahsulotni gravitatsion 

(tortishish) kuchlar ta`sirida tushirish; mexanik usulda tushirish; pnevmatik 

usulda tushirish; sisternada o’rnatilgan yoki avtonom nasos yordamida tushirish; 

o’zi ag`daruvchi usulda tushirish.  

Konstruktiv belgilariga ko’ra sisternali avtomobillarning rezervuarlari quyidagi 

turlarga bo’linadi [4-6].: 

Ko’ndalang kesimli shakli bo’yicha – dumaloq, elliptik, to’g`riburchakli; 

bo’ylama kesimi shakli bo’yicha – bir xil (doimiy) yoki har xil (oldi toraytirilgan), 

old va orqasi toraytirilgan; tsilindr-konussimon (1-rasm); xopper turida (2-rasm); 

 
 

2-rasm. Xopper usulida tushiruvchi yarimtirkama-sisternalar. 

a-oddiy konstruktsiyali; b-rezinali havo xaltasidan foydalanish bilan (sxemada 

belgilangan). 

Bo’lma va to’lqinqaytargichlar mavjudligi bo’yicha – bir bo’lmali, qo’shimcha 

bo’lmali, bir necha bo’lmali(sektsiyali), to’lqin-qaytargichsiz, bita yoki bir necha 

to’lqin-qaytargichli;  

Teploizolyatsion (issiqlikni yo’qolishiga yo’l qo’ymaslik) harakteristikasi 

bo’yicha-teploizolyatsiyasiz, teploizolyatsiyali, qo’shimcha isitiladigan yoki o’z-

o’zini isitadigan; 

Material turi bo’yicha – oddiy po’latdan, mustahkamligi yuqori po’latdan 

qoplamasiz yoki ichki yuzalarini maxsus qoplama bilan ishlangan (emal, 

qo’rg`oshin, epoksid pardali), zanglamaydigan po’latdan, plastmassadan, 

armaturalangan shisha tolasi kabilar kiradi [7-10]. 

Neft mahsulotlari neftebazalardan iste`molchilarga, asosan avtomobil-

sisternalarda yetkazib beriladi. Odatda, ular bir xil turli neftь mahsulotlarini 

tashishga mo’ljallangan. Bu esa, neft mahsulotlarini sifatini saqlash, to’ldirish-

to’kish jarayonlarini mexanizatsiyalashtirish imkoniyatini beradi. 

Neft maxsulotlarini tashuvchi sisternalar quyidagicha shartli belgilanadi: 

- bazoviy shassi turi (avtomobil-A, tirkama-P, yarim tirkama-PP); 

- sisterna turi (transport-TS, yonilg`i quyuvchi-TZ); 

- nominal sig`imi (m3) 

- bazoviy shassi markasi. 

Misol: ATS – 5 – 500 – MAZ-500A avtomobilni shassisiga o’rnatilgan, sig`imi 

5000 l.transport sisternasi [11-13].. 

ATZ – 3.8 – 130 – ZIL – 130 avtomobili shassisiga o’rnatilgan sig`imi 3800 l. 

yonilg`i quyuvchi sisterna. 

PTS – 5.6 – 817 – GKB – 817 tirkamasiga o’rnatilgan sig`imi 5600l.transport 

sisternasi. 

ATS – 8,7 – 5320 – KamAZ-5320 avtomobili shassisiga o’rnatilgan sig`imi 8700 

l.transport sisternasi.  

Avtomobil – sisterna uchta asosiy qismdan iborat: kuch qurilmasi, shassi va 

maxsus jihozlar. Tirkama va yarim-tirkama sisterna ko’taruvchi elementdan va 

maxsus jihozlardan iboratdir. Maxsus jihozlar quyidagilardan tashkil topgan: (3-

rasm) [14-16]. 

3-rasm. Avtomobil-sisterna 

1-o’t o’chirgich; 2-avtomobil shassisi; 3-sisterna; 4-bo’g`iz qopqog`i; 5-narvon; 

6-shlang uchun penal; 7-tindirgich quvur bilan; 8-elektrjihozlar; 9-sisternani 

mahkamlash elementlari; 10-gidravlik tizim quvurlari; 11-erga ulash zanjiri; 12-

so’ndirgich; 13-shtutser; 14-plomba; 15-reykali sath ko’rsatkich; 16-nafas olish 

klapani; 17-supacha. 

 

Sisterna maxsus jihozlarni asosiy elementi hisoblanadi. Kesimini formasiga 

binoan uch turli sisternalar bo’ladi: dumaloq, ellipsli va chemodanli (kvadrat va 

to’g`ri burchakli). Ellips kesimli sisternalar keng tarqalgan [17-20] 

Gidravlika tizimi o’zi suruvchi nasosdan va quvurlar armaturasidan iborat. Bular 

turli to’ldirish-quyish operatsiyalarini bajarilishini ta`minlaydi [21-25]. 

Yonilg`i havfsizligini ta`minlash maqsadida sisternalar himoyaviy yerga ulash 

qurilmasi va yong`inga qarshi vositalar bilan jihozlangan (yong`in o’chirgich OU 

turi, belkurak, bolta, namat, ikkita vilkali shnur va rozetka, tros qozig`i bilan va 

harakatlanayotganda statik zaryadni tarqatish uchun yerlash zanjiri).  

Dvigatel sundirgichi (glushitel) oldingi bamperga avtomobil yo’nalishi bo’yicha 

o’ng tomonga chiqarilgan [26-31]. 

Ishonchli yerga ulash uchun harakatlanayotgandagi yerlash zanjiri yo’l qoplamasi 

bilan 200 mm.dan kam bo’lmagan uzunlikda tutashishi lozim.  

 

XULOSA 

Suyuq oziq-ovqat mahsulotlarini tashuvchi sisternalari rezervuarlari kimyoviy 

neytral materiallardan (alyuminiy, zanglamaydigan po’lat, plastmassa) 

tayyorlanadi. To’ldirish va to’kish uchun dvigatelni kiritish kollektoridagi 

siyraklanishdan foydalaniluvchi vakuum qurilmalari yoki avtonom, statsionar 

nasoslardan foydalaniladi.  

Sisterna umumiy tashqi po’lat qobiq ichiga o’rnatilgan va penoplastdan issiqdan 

izolyatsiya qilingan ikkita alohida alyuminiy rezervuarlardan iborat. Bu sutni 

tashishda tashqi harorat +300 S bo’lganda 10 soat mobaynida ichki harorat 20 S 

dan oshmasligini ta`minlaydi. Rezervuarlarni to’ldirish navbatma-navbat vakuum 

truboprovodi yordamida amalga oshriladi. Ko’pik ushlagich dvigatelga sut o’tib 

ketmasligini ta`minlaydi. Teskari klapan rezervuarga benzin bug`lari o’tishligini 

bartaraf qiladi. Saqlagich klapan oshiqcha siyraklanish natijasida (s.ust.350mm.) 

rezervuarni deformatsiyalanishidan himoya qiladi. To’ldirish jarayonida sut 

me`yoriy sathga yetganda qalqovich yonilg`i uzatilishini to’xtatadi va 

signalizatsiyani ishga tushiradi. Sut o’z oqimi bilan idishlarga to’kiladi.  

